Oostelike Sinode se Mannebedienings-Koördineringsbyeenkoms:

16 tot 19 Oktober 2008
By Struwig Ekoreservaat in die Krugerwildtuin

Om jou as man opgewonde te maak oor ons byeenkoms waar ons baie wyd oor Mannebedieninge gaan gesels, hier is Louis Lemmer se nuutste inligting in ’n nuusbrief oor SER (Struwig Ekoreservaat) met ’n foto wat sy vrou, Erika, geneem het.

Mag dit jou inspireer om saam te kom gesels die naweek @ net R300-00 per persoon!

Kontak my gerus vir meer inligting!

Met liefde in Jesus,

Janus Roux

082 8205041

janusroux@ngelarduspark.org.za
Satan vrees net een ding: ons gebede.  Hy vrees nie as ons godsdienstig is nie.  Hy lag oor ons “goeie werke”.  Hy spot met ons geestelike hoogmoed.  Maar hy bewe as ons bid. (Samuel Chadwick).

Nuusbrief: Struwig Ekoreservaat.

Struwig het die afgelope paar maande ’n totale gedaante verwisseling ondergaan!  Weg is die ou hutte, en sentrale ablusie gerief!  Weg is die beton dakke, en warm kamers!

Onder Patrick (Ellis) se bekwame leiding is al die eenhede omgebou tot gerieflike selfsorg-eenhede.  Elkeen met sy eie badkamer, kombuis en braaiplek!  Al die eenhede het nou ook pragtige grasdakke, wat die atmosfeer van die bos in jou chalet in dra. 

Ons het nou ’n verskeidenheid eenhede wat by jou behoefte sal pas.  Net jy en jou maat?  Dan is daar gerieflike enkelslaapkamer eenhede beskikbaar.  Lus om die gesin of sommer die familie saam te nooi?  Ons het nou eenhede met tot drie slaapkamers, ’n reuse en gerieflike kuier stoep, en sy eie private braaiplek.
Bring jy familie saam, maar soek tog ’n bietjie privaatheid?  Bespreek dan ons “tweeling” eenheid, wat met net die oop of toemaak van ’n deur, vir jou die opsie gee van saam kuier of alleen tyd spandeer in jou eie private leef area.
Wil jy ’n kamp hou vir ’n groot groep?  Dan kan jy steeds die hele terrein bespreek.  Die goeie nuus is dat ons ook nou spesifiek voorsiening gaan maak vir ons jeug!  Ons is besig met die oprigting van ’n groot grasdak jeug eenheid.  Hierdie alleenstaande eenheid gaan slaapplek bied vir tot 24 mense. Kamers slaap vier elk, en daar is voldoende ablusie geriewe, ’n groot kombuis en braaiplek.  Hierdie eenheid is ook ideaal vir aktiwiteite soos mannekampe, gesinskampe, spankampe en vroue naweke.
Wat nie verander het nie, is Struwig se rustige Laeveld atmosfeer, die nabye belewenis van die bos, en die eksklusiewe ervaring van ’n klein en persoonlike kamp.  By Struwig staan ons nie in toue om die leeus van nader te kan bekyk nie!  Die Olifante en Seekoeie baljaar nog op jou voorstoep in die rivier, en die luiperd word dikwels saans van die lapa af gesien!  Is dit nie tyd dat jy weer ’n draai kom maak by Struwig, ...WaarAfrika nogWild is!
Besoek gerus: www.struwig.co.za

Louis Lemmer
